
Evit ur vuoc’h-aour ! 
A nann ! Biken n’am bije asantet 
komz dirak mekanikoù Paotred an «Tele», 
m’am bije raksantet petore strevell 
a oa kement-se o vont da sachañ war va 
c’hein !… 
A nann ! Evit ur vuoc’h-aour, ment 
gant va re, ha dezhi ul lost balan, 
evel ma lavare va zad (Doue d’e 
bardono !) n’houlan mui eus ar seurt 
jeuioù-mañ… 
Evel ma vez lavaret ’n ur farsal 
pa gomzer eus unan bennak graet gantañ 
sotonioù ha kouezhet warnañ ar 
gwall blanedenn, e skeud-se : daonet 
en avañs ha mont seizh vloaz 
a-raok komañs! 
Ma ne deo ket un ifern, ’vit ur 
purgator kalet eo va buhez abaoe 
an abadenn : « Les Conteurs »-se. 
Ma vijen bet me o klask bruderezh 
dre c’hloar am befe paeet va fec’hed, 
ha ker c’hoazh, gant tout ar charre-mañ. 
Evit ur vuoc’h-aour ! 
A, nann ! Biken n’am bije asantet 
komz dirak mekanikoù Paotred an Télé 
m’am bije raksantet petore streuvel 
oa se o vont da sachañ war va 
c’hein. 
A nann ! Evit ur vuoc’h-aour -ment 
gant va re- ha dezhi ul lost balan, 
evel ma lavare va zad, Doue d’e 
bardono, n’houlañ mui eus ar seurt 
jeuio-mañ… 
Evel ma vez lavaret ’n eur farsal 
o komz eus unan bennak graet gantan 
sotoniou ha kouezhet warnañ ar 
gwall blanedenn e skeud se : Daonet 
par avañs, ha mont seizh vloaz 
‘raok da gomañs! 
Ma ned eo ket un ifern, ’vit ur 
purgator kalet eo va buhez abaoe 
an abadenn « Les Conteurs »-se. 
Ma vezen bet me o klask bruderezh dre vanité am befe paêet va fec’hed ha ker c’hoazh, gant tout ar charre-mañ. 





Met nann, pell ac’hano ! Goulennet 
e oa diganin komz en anv Breizh. Ha 
komzet em boa en anv Breizh, Douar 
Breizh… 
Ha setu Breizh ha Bro-C’hall ha 
Broioù estren all, Broioù Tramor ha 
betek Bro-Afrika o kouezhañ war 
va chouk ! O ! n’eo ket d’ober rebechoù, 
nann sur, er c’hontrol, met da 
ginnig din klogeadoù-mel, 
peadra d’ober un hanter barrikennad 
chouchenn ! 
Trugarez d’an holl memes tra ! Bet 
on fromet betek va daeroù gant meur 
a lizher troet ken brav, o tont war-
eeun eus donder kalonoù kizidik. 
Komzet em boa eus an Douar, Douar 
Breizh, ha da Zouar Breizh e tegase 
ar selaouerien o c’harantez. 
Ul lodenn vras a lizhiri a zo eus 
perzh Breizhiz en harlu ; ar re dommañ, 
ar re fromusañ o lavar. 
Lod all, tud bet o tremen vakañsoù 
Met nann, pell ac’hane. Goulennet 
oa diganin komz en añv Breizh. Ha 
komzet am boa en añv Breizh, Douar 
Breizh… 
Ha setu Breizh ha Bro-C’hall ha 
Broiou estren all, Broiou Tramor ha 
betek Kreiz Afrika o kouezhañ war 
va choug. O ! N’eo ket d’ober rebechoù, 
nann sur, er c’hontrol met da 
ginnig din klogeadoù mel forzh pegement 
peadra d’ober un hanter barrikennad 
chouchenn ! 
Trugarez d’an holl memes tra ! Bet 
on fromet betek an daeroù gant meur 
a lizher troet ken brav o tont war 
eeun diouzh donder kalonoù kizidik. 
Komzet am boa eus an Douar, Douar 
Breizh ; ha da Zouar Breizh e tegase 
ar selaouerien o c’harantez. 
Ul lodenn vras a lizhiri zo eus 
perzh Breizhiz en harlu. Ar re domman 
ar re fromusañ o lavar. 
Lod, all, tud bet o tremenn vakansou 





e Breizh hag en em dommet ouzh ar 
Vro hag an dud. 
Lod all, tud gouiziek-bras hoalet 
gant ar sevenadur keltiek o c’houlenn 
pelec’h e kaver levrioù diwar-benn 
Breizh. 
Al lodenn vrasañ a zo skrivet 
gant yaouankizoù. Tud yaouank en 
arvar, o klask un diazez, ur pal, un 
uhelvennad, ur stumm-bevañ eeunoc’h, 
reishoc’h, glanoc’h, eget n’o deus er 
c’hêrioù. Hiniennoù, pesketaerien-loar, 
hemolc’herien-stered. 
Respont d’an dud yaouank-mañ zo 
din ur c’halvar. Me zo ur beizantez 
kozh ha paour, uzet gant labour re 
start, hag a oar re vat pegen poanius 
eo ar vuhez e maezioù Breizh. 
Arabat koulskoude dizaliañ, na 
disouezhiñ anezho. Arabat ivez o zouellañ, 
klask o sachañ war o c’hiz d’an douar 
pa’z eus kement a boan-vevañ er vicher. 
Ret memes tra reiñ dezho da intent 
e Breizh ha ‘n em dommet ouzh ar 
Vro hag an dud. 
Lod all, tud gouiziek-bras hoalet 
gant ar c’hultur keltiek o c’houlenn 
pelec’h e kaver Levriou diwar-benn 
Breizh. 
Al lodenn vrasañ a zo skrivet 
gant yaouankizoù. Tud yaouank en 
arvar, o klask un diazez, ur pal, un 
uhelvennad, ur stumm bevañ eeunoc’h 
reizhoc’h, glanoc’h eget n’o deus er 
c’herioù. Hiniennoù, pesketaerien loar 
hemolc’herien stered... 
Respont d’an dud yaouank-mañ zo 
din ur c’halvar. Me zo ur baizantez 
kozh ha paour, uzet gant labour re 
start, hag a oar re vat pegen poanius 
eo ar Vuhez er maeziou Breizh. 
Arabat koulskoude dizaliañ, na 
disouezhin anezho. Arabat ivez o zouellañ 
klask o sachañ war o giz d’an douar 
pa zo kement a boan bevan er vicher. Ret memes-tra rein dezho an emskiant 





talvoudegezh, kaerder, haelded al 
Labour-Douar… Tu a zo, diouzh ret, 
da dremen hep lennegezh, met 
n’eus tu ebet evit den da dremen 
hep bevañs. Ha piv a zegas ar 
bevañs ? Ar boued-se hag en devez koustet 
kement a boan, kement a frejoù hag 
a drubuilh d’ar peizant, hag a vez 
ken nebeut a stad outañ gant kêriz, 
hag a vez koufonet alies, ur vezh… 
Ul lodenn vrav a Varzhed avat, a 
zo ivez e-touez ar skriverien. Plijadur 
am eus bet ganto rak meur a varzhoneg 
o deus kinniget din. Bennozh Doue 
dezho, hag an Awen da c’hwezhañ 
warno holl (nebeut a vrezhoneg, siwazh !). 
M’am eus implijet kalz a amzer, 
amzer laeret diwar va repoz, da 
skrivañ betek hanternoz hag ouzhpenn, 
bemnoz, muioc’h a amzer am eus 
kollet c’hoazh gant an dud. Tud a 
zo deuet bemdez-Doue, abaoe daou viz zo. 
eus talvoudegezh, kaerder, haelded al 
labour-douar… Tu a zo diouzh ret 
da dremenn hep ul lennegezh, met 
n’eus tu ebet evit den da dremenn 
hep bevañz. Ha piv a zegas ar 
bevanz ? Ar boued-se a vez koustet 
kement a boan, kement a fraejoù hag 
a drubuilh d’ar paizant, hag a vez 
ken nebeut a stad outañ gant keriz 
hag a vez koufonet alies, ur vezh… 
* 
Ul lodenn vrav a Varzhed avat a 
zo ivez etouez ar genskriverien. Plijadur 
am eus bet ganto, rak meur a Varzhoneg 
o deus kinniget din. Bennozh Doue 
dezho hag an Awen da c’hwezañ kreñv 
warno holl. (nebeut e Brezhoneg avat) 
Ma “m eus implijet kalz a amzer, 
- amzer laeret diwar va repoz - da 
skrivañ, betek hanternoz hag ouzhpenn 
bemnoz, muioc’h amzer am eus 
kollet c’hoazh gant an dud. Tud a 
zo deut bemdez-Doue daou viz ‘zo. 





D’ar  Sul  un  engroez  ken  ma  vezan 
dall  ha  mezv  evel  ar  yer  en  eost. 
Lavaromp  etre  klochedoù  em  eus 
roet  avel  d’ur  bern  mat  a  baperennoù-
bruderezh  e-skeud  kement-mañ.  E  pep 
lizher  e  veze  plantet  ur  baperenn 
da  bep  den,  pe  dost,  memes  tra.  Ret 
eo  tapout  div  c’had  gant  un  tenn, 
pa  vez  c’hoant  ober  fonn  ! 
Marteze  ho  pije  c’hoant,  tudoù, 
da  glevout  an  niver  eus  va  lizhiri  ? 
Ac’hanta,  sede  unnek  ha  nav-ugent 
(191)  hep  kontañ  journalioù,  levrioù, 
dastumadennoù  a  bep  seurt  o  tont 
eus  pevar  c’horn  ar  vro. 
Ar  gazetennerien-mañ  a  zo  kañfarded  ; 
ar  remañ  a  oar  brodañ  ha  livañ  ar 
wirionez  gant  bleunioù  «  retorikel  »!  N’emañ 
ket  da  lonkañ  evel  bara  benniget 
kement  tra  a  lavaront,  pe,  kentoc’h, 
a  skrivont,  rak  darn  a  zo  gouest  d’ober 
ur  menez  gant  ur  bern  douar-gozed. 
Gourc’hemennoù  dezho  evelkent. 
D’ar Sul ‘un engroez ken ma vezañ 
dall ha mezv evel ar yer en eost. 
Lavaromp etre klochedoù em eus 
roet avel d’ur bern mat a baperennou 
bruderezh e skeud kement-mañ. E pep 
lizher veze plantet ur baperenn, 
da bep den, pe dost, memes tra. Ret 
eo tapout div c’had gant un tenn 
pa vez c’hoant ober fonn  ! 
Marteze ho pije c’hoant tudou 
da glevout an niver eus va lizhiri 
ac’hanta sede : unnek-ha-nav-ugent 
(191) hep kontan journaliou, levriou 
dastumadennoù a bep seurt, o tont 
eus pevar c’horn ar vro. 
Ar c’hazetennerien-mañ zo kanfarted 
ar re mañ ‘oar brodañ ha livañ ar 
wirionez gant bleunioù «rétorik». N’eo 
ket da lonkañ evel bara benniget 
kement tra a lavaront pe gentoc’h 
a skrivont. Rak darn zo gouest d’ober 
ur menez gant ur bern douar-gozed. Gourc’hemennoù dezho holl bepred. 





Ha daoust pegoulz e vo echu d’ar gorventenn ? 
Setu deuet daou lizher all er mintinmañ, 
unan anezho o tont eus Klarmont-Ferrand, Klarmont-Ferrand, ha 
netra all war ar golo nemet va anv 
ha Le Tregor. Ret eo anzav ez eo 
ar bosterien tud ampart ! Nag a bet 
lizher a zo bet o pourmen o c’halite 
un tamm e pep lec’h, e Breizh, ha kavet 
ganto o hent a-benn ar fin… 
Gwashañ zo eo al labour a chom a-
dreuz. Hag er c’heit-se, an drez hag ar 
spern a zo heligentañ etrezo piv a aloubo 
ar muiañ a zouar. Askol hag ar 
burlu, memes tra. Ar raden hag an delioù 
sec’h chomet da vreinañ, geot mat ar 
gwrimennoù. Ha ’m eus aon, a-barzh nebeut 
e vo brasoc’h va bern-paper eget va 
bern-teil. Fank avat, ne ra ket diouer ; 
gant ar c’hirri-tan o tompial er porzh, 
emañ dambrest da vont da vouilhenn ! 
Nann, tudoù, ne valean ket bemdez, me, 
war ar makadam ! Pebezh makadam!… 
Met, bevet Breizh, atav ! 
(Embannet gant an titl « Konterien ha konterien a zo » e-barzh Barr-Heol) 
4 a viz Meurzh 1972 

Ha  daoust  pegoulz  vo  echu  d’ar  gorventenn 
Setu  deut  daou  lizher  all  er  mintin-mañ 
unan  anezho  o  tont  eus  Clermont-Ferrand  ha 
netra  all  war  ar  golo  nemet  va  añv 
ha  Le  Trégor.  Ret  eo  ansav  eo  tud 
ampart  ar  bosterien.  Nag  a  bet  eus 
a  lizhiri  a  zo  bet  o  pourmen  o  c’halite 
un  tamm  partout  e  Breizh  ha  kavet 
ganto  o  hent  ‘benn  ar  fin. 
Gwashañ  ‘zo  eo  al  labour  a  chom  a-
dreuz.  Ha  er  c’heit-se  an  drez  hag  ar 
spern  zo  heligentañ  etrezo  piv  a  aloubo 
ar  muian  a  douar.  An  askol  hag  ar 
burlu  memes-tra.  Ar  raden  hag  an  deliou 
sec’h  chomet  da  vreinañ  geot  mat  ar 
gwrimennoù.  Ha  ’m  eus  aon,  abarzh  nebeut 
vo  brasoc’h  va  bern  paper  eget  va 
bern  teil.  Fañk  avat  na  ra  ket  diouer, 
gant  ar  c’hirri  tan  o  tompial  er  porzh 
emañ  dambrest  o  vont  da  vouilhenn  ! 
Nann,  tudou  !  Ne  valean  ket  bemdez,  me 
war  ar  makamadam  ?  Pe  makadam!… 
Met  Bevet  Breizh  atav  ! 
4  a  viz  meurzh 

, 





An emsav e kañv 
Ur c’hañv bras a zo kouezhet war an 
emsav un nebeud devezhioù kent Nedeleg ; 
marv Arzel Even, rener Hor Yezh. 
Den gouiziek, labourer sioul. Ur gwall 
goll eo evit Breizh hag ivez ar Broiou 
keltiek all. 
Marvet e-kreiz e oad, pa c’helle 
ober c’hoazh kement a labour, ma 
vije plijet gant Doue e lezel gant 
e familh. E familh hervez ar Ouenn, ar 
mennozhioù, an Uhelvennad. E familh 
hervez ar garantez a unvan etreze ar 
re o deus gouestlet o buhez d’ar 
Vamm-Vro… Doue d’e bardono ha 
joa d’e anaon e Baradoz ar 
Gelted. 
Met ur gwaleur n’erru morse 

An Emsav e Kañv A. Duval 
Ur c’hañv bras a zo kouezhet war an 
Emsav un nebeut devezhioù kent Nedeleg ; 
marv Arzel Even rener “Hor Yezh” 
Den gouiziek, labourer sioul. Ur gwall 
goll eo evit Breizh hag ivez ar Broiou 
keltiek all. 
Marvet e kreiz e oad, pa c’helle 
ober c’hoazh kement a labour, ma 
vije plijet gant Doue e lezel gant 
e familh. E familh hervez an natur 
hag e famil hervez ar Ouenn, ar 
mennozhioù, an Uhelvennad. E familh 
hervez ar garantez a unvan etreze ar 
re o deus gouestlet o buhez d’ar 
Vamm-Vro… Doue d’e bardono ha 
Joa d’e anaon e Baradoz ar 
Gelted. 
Met ur gwaleur n’erru morse 





e-unan. Nebeut amzer goude e klevis 

’oa klañv an Ao. Kalvez. 

Derc’hent Nedeleg e skrive din, 

gripet ’oa emezañ. ’Oa ket en e 

charreoù. Met dont a raje betek 

Traoñ- an- dour, pa c’hallje. Emañ 

dirazon e gartenn. Na pet kwech ha 

pet kwech all am eus he lennet 

hag he adlennet ! — an hini diwezhañ 

eo bet — hag he mirout a ran evel 

ur releg santel gant doujañs evit 

an hini a zo bet ken mat ha ken 

trugarezus em c’henver abaoe am 

eus bet ar c’hras d’ober anaoudegezh 

gantañ. 

Meur a wech eo bet gant paotred 

Breuriezh sant Erwan o labourat e 

Parkoù Traon an Dour, ha n’eo ket 

ober seblant a rae. Met skeiñ e-barzh 

hag atizañ ar re all. Mont a rae 

al labour war-raok gante. Ha ken 

seder, ha ken farsus ma ne veze 

ket santet ar skuizhder, nag an 

e unan. Nebeut amzer goude e klevis 

oa klañv an Ao. Kalvez. Derc’hent Nedeleg e skrive din, gripet oa emezañ. Oa ket en e chareou. Met dont a raje betek Traon-an-dour, pa c’hallje. Eman dirazon e gartenn. - Na pet kwech ha pet kwech all am eus he lennet hag he adlennet ! — An hini diwezhañ eo bet, hag he mirout a ran evel ur releg santel gant doujañs evit an hini a zo bet ken mat ha ken trugarezus em c’henver abaoe am eus bet ar c’hras d’ober anaoudegezh gantañ. Meur a wech eo bet gant paotred Breuriezh Sant Erwan o labourat e Parkou Traon an Dour, ha n’eo ket ober seblant a rae. Met skein ebarzh hag atizañ ar re all. Mont a rae al labour war ‘raok gante, ha ken seder, ha ken farsus ma ne veze ket santet ar skuizhder, nag an 





amzer o tremen. Un devezh benniget e 
vije an deiz-se : Brezhoneg flour gant 
pep hini. Kanaouennoù dudius ha 
fentus ha farsoù forzh pegement. 
Rannet ’oa va c’halon p’am boa 
klevet ar c’heloù glac’harus, spi 
am boa betek an devezhioù diwezhañ 
e teuje c’hoazh e-barzh. Goude ’oa 
kollet ganin fiziañs e galloud ar 
vedisined d’en pareañ, am boa 
bepred fiziañs e galloud Doue 
d’ober ur mirakl en e geñver. 
Siwazh… Doue a gave en doa 
graet e lod er Bed-mañ. Gwir 
eo seurt tud o devez gounezet dija 
o devezh da hanter an deiz. N’eo 
ket din eo da lavarout pegen leun 
ha pegen talvoudus eo bet e Vuhez, 
evit Breizh. Ha Breizh abezh a 
doug kañv dezhañ. Ha Breizhiz holl 
a viro eñvor eus ar Breizhad meur, 
ar Beleg fur ha santel, an tonton 
Wanig ken hegarat ha ken karantezus 
amzer o tremen. Un devezh benniget e 
vije an deiz-se : Brezhoneg flour gant 
pep hini. Kanaouennoù dudius ha 
fentus ha farsoù forzh pegement. 
Rannet oa va c’halon p’am boa 
klevet ar c’heloù glac’harus, spi 
am boa betek an devezhiou diwezhañ 
e teuje c’hoazh ebarzh. Goude oa 
kollet ganin fizianz e galloud ar 
vedisined d’en pareañ, am boa 
bepred fizianz e galloud Doue 
d’ober ur mirakl en e genver. 
Siwazh… Doue a gave en doa 
graet e lod er Bed-mañ. Gwir 
eo seurt tud o devez gounezet dija 
o devezh da hanter an deiz. N’eo 
ket din eo da lavarout pegen leun 
ha pegen talvoudus eo bet e Vuhez, 
evit Breizh. Ha Breizh a-bezh a 
doug kañv dezhañ. Ha Breizhiz holl 
a viro Envor eus ar Breizhad-meur 
ar Beleg fur ha santel, an Tonton 
Wanig ken hegarat ha ken karantezus 





e-keñver ar vugale-se o deus desket 
gantañ karout o Bro, o deus desket 
gantañ dont da vezañ tud, gourien 
e c’heller fiziout enno Dazont Breizh. 
Ra vo e Ene kaer e Levenez Doue 
er Peurbad ha ra dalc’ho bepred 
da veilh war Vreizh ha dreist holl 
war Dregeriz, Tud e Vro c’hinidig. 
Ha setu pemzektez hepken war-lerc’h 
marv an aotrou Kalvez, un drede kañv 
o skeiñ adarre ar Vretoned. 
Youenn Drezen ar skrivagner kaer, 
ar skrivagner ampart, ar skrivagner 
meur a c’helled lavarout, aet d’e 
dro da anaon. Doue d’e bardono 
ha d’e zegemer e-touez e geneiled 
er gwenva ar Gelted… 
Un dudi eo lenn e oberennoù, 
e varzhonegoù ken meurdezus ha 
ken balc’h evel « Kan da gornog » ha 
« Nozvezh arkus ». E romantoù a zo 
bremañ un danvez-studi prizius 
e kenver ar vugale-se o deus desket 
gantañ karout o Bro, o deus desket 
gantañ dont da vezañ tud, gourien 
e c’heller fiziout enno Dazont Breizh. 
Ra vo e Ene kaer el Levenez Doue 
er Peurbad ha ra dalc’ho bepred 
da veilh war Vreizh ha dreist holl 
war Dregeriz Tud e Vro c’hinidig. 
Ha setu pemzektez hepken warlerc’h 
marv an aotrou Kalvez, un drede kañv 
o skein adarre kalon ar Vretoned. 
Youen Drezen ar skrivagner kaer 
ar skrivagner ampart, ar skrivagner-
meur a c’helled lavarout aet de 
dro da anaon. Doue d’e bardono 
ha d’e zegemer e-touez e geneiled 
er gwenva ar Gelted… 
Un dudi eo lenn e oberennoù; 
e varzhonegoù ken meurdezus ha 
ken balc’h evel « Kan da gornog » ha 
« Nozvezh arkus ». E romantoù a zo 
bremañ un danvez-studi prizius 





LûtLgyiM 
hag e eñvorennoù paket ken brav 
ha ken akuit e « Skol Louarn Veig 
Trebern ». Bep tro pa vez un tamm 
teñval va soñjoù e tapan ur 
skouerenn eus al Liamm ma kaver 
enni pennad pe bennad eus «Veig », 
neuze e adkavan adarre blaz vat 
gant ar Vuhez, daoust d’am foanioù 
a gorf hag a spered. 
Pa oa o tiskuizhañ e Guerche de Bretagne 
goude bezañ bet o pareañ e Pontchaillou 
en doa skrivet din ul lizher hir. Al 
lizher nemetañ am eus bet digantañ. 
Kalz a drubuilhou emezañ ’oa kouezhet 
warnañ er bloaz-se. Marv e vamm, 
e gleñved e-unan hag a bep seurt 
tregasoù. Spi en doa e teuje da 
vout ul levr e «Veig Trebern ». Manet 
eo. Un dro bennak emichañs e teuy 
e dro, evel m’eo deut tro oberennoù 
kaer e geneil karet Jakez Riou da 
vezañ hollvrudet da bell goude e 
varv. Emaint-i bremañ adunanet 
hag e Envorennoù paket ken brav 
ha ken akuit e « Skol Louarn Veig 
Trebern ». Bep tro pa vez un tamm 
teñval va sonjoù e tapañ ur 
skouerenn eus al Liamm ma kaver 
enni pennad pe bennad eus «Veig » 
neuze e adkavañ adarre blaz vad 
gant ar Vuhez, daoust d’am foaniou 
a gorf hag a spered. 
Pa oa o tiskuizhañ e Guerche de Bretagne 
goude bezañ bet o pareañ e Pontchaillou 
en doa skrivet din ul lizher hir. Al 
lizher nemetañ am eus bet digantañ. 
Kalz a drubuilhoù emezañ oa kouezhet 
warnañ er bloaz-se. Marv e vamm 
e gleñved e-unan hag a bep seurt 
tregasoù. Spi en doa e teuje da 
vout ul levr e «Veig Trebern ». Manet 
eo. Un dro bennak emichañs e teuy e dro. Evel m’eo deut tro oberennoù kaer e geneil karet Jakez Riou da vezañ hollvrudet da bell goude e varv. Emaint-i bremañ adunanet 





o daou e Bro ar sent kozh gant o 
c’herent, o mignoned, o c’henvreudeur 
stourmerien. Doue da reiñ dezho al 
levenez wenn a bado da viken ! 
Ha ni daoust d’hon glac’har 
kendalc’homp gant an hent o deus 
toullet dimp. N’eo ket echu al 
labour. Ne vez morse echu. Pa 
gouezh ar benveg eus dorn unan 
emañ da vout kemeret gant unan 
all. Ar Vuhez eo ! 
Ha Breizh a c’houlenn bevañ. 
Da viken gant gras 
Doue 
ha skoazell Itron Varia Vreizh. 
22 a viz C’hwevrer 1972 
o daou e Bro ar sent kozh gant o 
c’herent, o mignoned, o c’henvreudeur 
stourmerien. Doue da rein dezho al 
Levenez wenn a bado da viken ! 
Ha ni daoust d’hon glac’har 
kendalc’homp gant an Hent o deus 
toullet dimp. N’eo ket echu al 
labour. Ne vez morse echu. Pa 
gouezh ar benveg eus dorn unan 
emañ da vout kemeret gant unan 
all. Ar Vuhez eo ! 
Ha Breizh a c’houlenn bevañ 
Da viken gant gras 
Doue 
ha skoazell Itron Varia Vreizh. 
22/2-72. 





Kenavo ! 
Da Vreizhiz aet da anaon e 1971-72, Doue d’o fardono ! 
Kenavo deoc’h Brogarourien 
Kenavo stourmerien gadarn 
Kenavo deoc’h kendalc’herien 
Glad ar werin. Spered Gwalarn 
Difennourien bepred dispont 
Gwirioù hor Bro hag he yezh kozh 
Diskuizh d’hoc’h Ene en Tu-hont 
Levenez wenn er Baradoz. 
Eus gwenved hor Hendadoù gour 
Da gas da benn al labour ret 
C’hwi ’zegaso c’hoazh dimp sikour 
Ma vo dieub ar Vrezhoned 
Ma sono kleier an Trec’h-meur, 
Ma vo ar Gelted holl Breudeur ! 
5 a viz Meurzh 1972 
Kenavo ! 
Kenavo deoc’h Brogarourien! 
Kenavo stourmerien gadarn. 
Kenavo deoc’h kendalc’herien 
Spered gredus ha hael Gwalarn. 
Difennerien bepred dispont 
Glad ar werin hag he yezh kozh. 
Diskuizh d’ho Ene en Tu-hont 
Levenez wenn er Baradoz 
Eus Gwenved hor Hendadoù gour 
C’hwi zegaso deomp c’hoazh sikour 
Da gas da benn al labour ret 
‘Vit dieubin ar Vretoned 
Ha pa sono Kleier an Trec’h 
Joa vo ‘n ho Ene ‘lein an Neñv. 

